
АҢДАТПАСЫ 
 
Зерттеудің көкейтестілігі. Қазақстан Республикасының білім беру жүйесі 

жас ұрпақты оқыту мен тәрбиелеудің жоғары сапасымен қамтамасыз етуге, 
адам ресурстарын тез өзгеретін экономикалық, әлеуметтік және техникалық 
жағдайларға даярлауға бағдарланған. Қазіргі кезде білім беру парадигмасы 
өзгеруде: жаңа білім беру тұжырымдамалары, нормативті-құқықтық актілер, 
оқытудың  жаңа педагогикалық технологиялары әзірленіп, енгізілуде. Оқу 
үдерісінде оқушының жаңа ұстанымын және педагогикалық үдеріс 
субъектілерінің өзара іс-әрекетінің жаңа жүйесін тану барысында көрініс 
тапқан білім беруді ізгілендіру  мен демократияландырудың белсенді процесін 
байқаймыз. 

Ұлт көшбасшысы Н.Ә. Назарбаевтың Қазақстанның Үшінші 
модернизациясын жүзеге асыруды қамтамасыз ету міндетін анықтайтын 
Қазақстан халқына Жолдауында  сыни ойлай алатын және ақпаратты өздігінен 
іздеп табуға қабілетті, функционалдық сауатты жас ұрпақты қалыптастыруда 
білім беру жүйесінің рөлін ерекше атап көрсетеді. Тұлғаның функционалдық 
сауаттылығын қалыптастыру оқытудың бастапқы кезеңінде оқушылардың 
сөйлеу әрекетін дамытумен тығыз байланысты, өйткені ол баланың танымдық 
қабілетінің деңгейін анықтауда ерекше орын алады. Оқушыға белгілі бір 
көлемдегі сөздік, сөз тіркестері және сөйлемдерді игерту жеткіліксіз, себебі 
сөйлеу әрекетінің негізі – ол икемділік, дәлдік, мәнерлілік және ойын сауатты 
жеткізуі, ақпаратты өңдеуі және  коммуникативтік білігі мен дағдыларының 
болуы. Сөйлеу әрекеті ақпарат тарату және қабылдаудың белсенді және 
мақсатты үдерісі болып табылады, ол тілдік жүйемен астасып, қарым-қатынас 
жағдаятымен байланысты болады, оның дамуы тілдік бірліктерді сөйлеу 
әрекетінің төрт түрі: тыңдалым, айтылым, оқылым және жазылымда 
қолданудың практикалық дағдыларын қалыптастыру арқылы жүреді.  

Тілді оқыту үдерісінде кіші мектеп жасындағы оқушылардың сөйлеу 
әрекетін дамытуда қатысымдық оқыту технологияларын қолдану арқылы 
жоғары жетістіктерге қол жеткізуге болады. Қатысымдық технологиялар оқу-
танымдық қатынаста интербелсенді өзара әрекеттестіктің орнауына ықпал 
етеді. Оқу үдерісінің қатысымдық бағыттылығы Қазақстан Республикасы 
Мемлекеттік жалпыға міндетті бастауыш білім беру стандарты (МЖМБС) 
талаптарында басымдыққа ие.  

Осылайша, орыс тілін оқыту барысында кіші мектеп жасындағы 
оқушылардың маңызды тұлғалық сипаты ретінде танылатын сөйлеу әрекетін 
қарым-қатынас үшін қажетті тыңдалым, айтылым, оқылым және жазылым 
дағдыларын қалыптастыратын қатысымдық технологияларды қолданбай 
дамыту мүмкін емес. Қатысымдық технологияларды қолдану арқылы кіші 



мектеп жасындағы оқушылардың сөйлеу әрекетін дамыту заңдылықтарын 
зерттеу педагогикалық мәселе болып табылады және педагогикалық ғылым 
ретінде орыс тілін оқыту әдістемесі тұрғысынан зерттеу тақырыбының 
көкейтестілігін анықтайды. 

Ш. Уәлиханов пен Ы. Алтынсариннің еңбектеріндегі ағартушылық 
идеялар, А. Құнанбаевтың шығармаларындағы таным үдерісінің даму 
ерекшеліктері, ХХ ғасырдағы қазақтың ағартушы-ғалымдары мен қоғам 
қайраткерлері Ж. Аймауытов, А. Байтұрсынов, М. Дулатов, М. Жұмабаевтың 
еңбектеріндегі тұлғаның өзбетінділігі туралы пікірлері қатысымдық 
технологияларды қолдану арқылы кіші мектеп жасындағы оқушылардың 
сөйлеу әрекетін дамытуды зерттеудің  теориялық негізі болып табылады. 

Сөйлеу әрекетін дамытудың ғылыми-теориялық негізін отандық және 
шетелдік ғалымдардың еңбектері құрайды: Л.С. Выготский, А.Н. Леонтьев, 
А.А. Леонтьев, И.А. Зимняя, К.Б. Жарықбаев, С.М. Жақыпов,                         
Т.А. Ладыженская, М.Р. Львов, Л.П. Федоренко және т.б. Қазақстандық 
ғалымдар С.Р. Рахметова, Ф.Ш. Оразбаева, Т.А. Кульгильдинова,                   
Ә.Е. Жұмабаева, Г.И. Уайсова, Т.М. Әбдікәрімова және т.б. ҚР тәуелсіздік 
жылдарында Қазақстанның бастауыш мектеп педагогикасының әдіснамалық 
негізін қалыптастырған негізгі іргелі қағидаларды тұжырымдауға  мүмкіндік 
беретін үлкен теориялық және тәжірибелік жұмыстар жүргізді. 

Орыс тілін екінші тіл ретінде оқыту теориясының ең маңызды бағыттары 
В.К. Павленко, А.Ж. Мурзалинова, Ч.Д. Лам, К.Л. Қабдолова және т.б. есімімен 
тығыз байланысты. Сонымен қатар, отандық педагогика ғылымында білім 
беруді технологияландыруға арналған кең ауқымды зерттеулер бар екенін атап 
өткен жөн. Мәселен, оқытудағы технологиялық тәсіл Н.Д. Хмель, Т.Т. Галиев, 
К.К. Кабдыкаиров, Ж.А. Қараев, Г.Т. Хайруллин, С.К. Исламгулова,             
М.М. Жанпеисова, Р.Р. Масырова, сондай-ақ, білім беруді технологияландыру 
идеяларын ресейлік жаңашыл ғалымдар В.Ф. Шаталов, Ш.А. Амонашвили,   
Б.П. Никитин, И.П. Волков, С.Н. Лысенкова және басқалар дамытты.  
ЮНЕСКО-ның қолдауымен  педогогикалық технологиялардың теориялық және 
практикалық аспектілерін бірқатар ғалымдар зерттеді, бұл Б. Блум, Д. Брунер, 
Дж.Кэрролл, С. Сполдинг, Д. Хамблин және т.б. еңбектерімен байланысты.   

Қатысымдық технологияларды қолдану арқылы кіші мектеп жасындағы 
оқушылардың сөйлеу әрекетін  дамыту мәселесіне арналған ғылыми-теориялық 
еңбектерді талдау,  Қазақстан Республикасында білім беру мазмұнын жаңарту 
идеясының іске асырылуын зерттеу, бастауыш мектептегі оқу үдерісінің 
практикалық жағдайын зерделеу төмендегідей қайшылықтар бар екендігін 
көрсетеді: 

- білімді, бәсекеге қабілетті тұлғаны қалыптастырудағы сөйлеу әрекетінің 
маңызды функциясы мен жаңартылған білім беру аясында білім берудің 
бастапқы деңгейінде оқушылардың сөйлеу әрекетін дамытуды педагогикалық 
қамтамасыз етуді зерттеудің жеткіліксіздігі арасында; 

- кіші мектеп жасындағы оқушылардың сөйлеу әрекетін дамытудың 
қажеттілігі мен бастауыш мектептің оқу үдерісінде қатысымдық 



технологияларды қолданудың әдіснамалық тұрғыдан жеткілікті қамтамасыз 
етілмеуі арасында. 

Бұл қарама-қайшылықтар білім беру мазмұнын жаңарту жағдайында кіші 
мектеп жасындағы оқушылардың сөйлеу әрекетін дамыту үшін қатысымдық 
технологияларды қолдану үдерісін ғылыми тұрғыдан негіздеп ұйымдастыру 
мәселесін зерттеуді талап етеді. 

Анықталған қарама-қайшылықтар, зерттеу мәселесінің психологиялық-
педагогикалық маңызы, оның жеткіліксіз зерделенуі зерттеу тақырыбын 
«Қатысымдық технологияларды қолдану арқылы кіші мектеп жасындағы 
оқушылардың сөйлеу әрекетін дамыту» деп таңдауымызға негіз болды. 

Зерттеудің мақсаты: кіші мектеп жасындағы оқушылардың сөйлеу 
әрекетін қатысымдықтехнологияларды қолдану арқылы дамытуды  теориялық 
негіздеу, әдіснамасын жасау және эксперимент арқылы тексеру. 

Зерттеу нысаны: бастауыш мектептің оқу-тәрбие үдерісі. 
Зерттеу пәні: кіші мектеп жасындағы оқушылардың сөйлеу әрекетін 

қатысымдық технологияларды қолдану арқылы дамыту. 
Зерттеу болжамы: егеркіші мектеп жасындағы оқушылардың сөйлеу 

әрекетін дамыту үдерісі қатысымдық оқыту технологияларын қолдануға 
негізделген құрылымдық-мазмұндық модель мен балалардың жас және жеке 
ерекшеліктерін ескеріп арнайы жасалған жаттығулар мен тапсырмалар 
жиынтығы негізінде ұйымдастырылатын болса, онда бұл үдеріс тиімді болады, 
өйткенікіші мектеп жасындағы оқушылардың негізгі коммуникативтік 
дағдылары қамтамасыз етіледі.  

Зерттеудің міндеттері: 
- кіші мектеп жасындағы оқушылардың сөйлеу әрекетін дамыту 

проблемасының қазіргі жай-күйін талдау және қазіргі бастауыш мектепте 
оқушылардың сөйлеу әрекетін дамытудың теориялық негіздерін анықтау; 

- кіші мектеп жасындағы оқушылардың сөйлеу әрекетін дамыту үшін 
қатысымдық технологияларды енгізудің құрылымдық-мазмұндық моделін құру 
және ғылыми негіздеу; 

- оқушылардың жас және жеке ерекшеліктерін ескере отырып, 
жаңартылған білім беру мазмұнына сәйкес сөйлеу әрекетін дамытуға арналған 
жаттығулар мен тапсырмалар жиынтығын әзірлеу және тәжірибе түрінде 
тексеру; 

- қатысымдықтехнологияларды енгізудің құрылымдық-мазмұндық моделі 
мен  кіші мектеп жасындағы оқушылардың сөйлеу әрекетін дамытуға арнайы 
әзірленген жаттығулар мен тапсырмалар  кешенін апробациялау бойынша 
тәжірибелік жұмыс нәтижелерін жалпылау. 

Зерттеудің жалпы теориялық-әдіснамалық негізі - тілдік тұлғаның 
дамуы, адамның сөйлеу әрекетінің психологиялық және әлеуметтік табиғаты, 
әрекет пен сананың байланысы, әрекет үдерісі арқылы тұлғаның дамуы туралы 
ғалымдардың  психологиялық-педагогикалық, психолингвистикалық еңбектері.  

Біздің зерттеулеріміз сөйлеу әрекеті теориясына (Л.С. Выготский,           
А.Н. Леонтьев, А.А. Леонтьев, Ж. Пиаже, С.Р. Рубинштейн, Н.И. Жинкин және 
т.б.); белгілер жүйесі ретіндегі тілдік тұжырымдамаға (Ф. де Соссюр,            



Г.В. Колшанский, И.А. Бодуэн де Куртенэ, Л.В. Щерба, A.P.R. Howatt және 
т.б.), коммуникативті сөйлеу теориясы (А.А. Артемов,  Б.В. Беляев, Р. Харрис 
және т.б.), тілдік тұлға және мәдениетаралық коммуникацияға (Л. Вайсгербер, 
В.В. Виноградов, Г.И. Богин, Ю.Н. Караулов, С.Г. Тер-Минасоважәне т.б.), 
коммуникативтік қарқынды тіл үйрену теориясына (Г. Лозанов, Г. Доли,           
Г. Китайгородская және басқалар), оқытудағы коммуникативтік дағдыларды 
қалыптастыру теориясына (Е.И. Пассов, Е.А.  Быстрова, Дж. Ричардс және т.б.), 
кіші мектеп жасындағы оқушыларға тілді оқытудың теориясы мен әдістемесіне 
(С.Р. Рахметова, А.Ж. Алдамұратов, Р.О. Ізғұттынова, Т.А. Кульгильдинова, 
Ә.Е. Жұмабаева, Г.И. Уайсова және т.б.), орыс тілін екінші тіл ретінде оқыту 
теориясына (В.К. Павленко, А.Ж. Мурзалинова, Ч.Д. Лам, К.Л. Кабдолова және 
басқалар), кіші мектеп жасындағы оқушылардың шығармашылық қабілеттерін 
дамыту және танымдық әрекетін белсенділендіру теориясына                        
(Б.А. Тұрғынбаева, Г.Е. Әлімұхамбетова, А.Х. Аренова және т.б.), оқу 
үдерісінде оқушылардың сөйлеу белсенділігін дамыту теориясына               
(А.Н. Ксенофонтова, О.Н. Трусенева, Г.С. Квасных, Г.Б. Кондакова), білім беру 
технологиясының ғылыми негіздеріне (В.П. Беспалько, М.В. Кларин,            
Г.К. Селевко, Т.Т. Галиев, К.К. Кабдыкаиров, Ж.А. Қараев, П.З. Ишанов,      
С.К. Исламгулова және т.б.), заманауи білім берудің инновациялық 
тұжырымнамаларына (Б.С. Гершунский, В.В. Краевский, В.И. Загвязинский, 
А.В. Хуторской, Ш.Т. Таубаева, А.С. Амирова, Р.Р. Масырова,                      
Н.М. Стукаленко, М.Д. Кенжегалиева және т.б.), бастауыш мектеп 
педагогикасының іргелі ұстанымдарына (М.Р. Львов, Т.Г. Рамзаева,               
Р.Г. Лемберг және басқалар), сөйлеу арқылы әсер ету теориясына (О.С. Иссерс, 
Л.М. Садику, Т. Уоллис және т.б.), тіл мен сананың, сөйлеу мен ойлаудың 
байланысына (В.П.  Белянин, Б.Х. Хасанов, Н.В. Дмитрюк, А.А. Шаяхметова 
және т.б.), балалар дарындылығы теориясына (Н.С. Лейтес, А.Т. Тұралбаева 
және т.б.) негізделеді. Зерттеудің дереккөздері ретінде зерттеу тақырыбына 
сәйкес мемлекеттік құжаттар, отандық және шетелдік ғалымдардың еңбектері, 
Қазақстан, ТМД және шет елдердің мерзімді басылымдары, ғылыми-
практикалық конференция материалдары, оқу бағдарламалары мен оқу және 
оқу-әдістемелік құралдармен жұмыс жасалды. 

 Зерттеу әдістері: зерттеу мәселесі бойынша әдебиеттерді теориялық 
талдау, озық педагогикалық тәжірибені зерттеу және жинақтау, оқу үдерісін 
бақылау, модельдеу, эксперимент жасау, білім алушылардың іс-әрекеті 
нәтижелерін  зерттеу, нәтижелерді статистикалық өңдеу әдістері. 

Зерттеудің ғылыми жаңалығы мен теориялық маңыздылығы: 
- қатысымдықтехнологияларды қолдану негізінде кіші мектеп жасындағы 

оқушылардың сөйлеу әрекетін дамыту проблемасының зерттелу жайына талдау 
жүргізілді, зерттеу үдерісінің теориялық негіздері анықталды; 

- қатысымдық технологияларды қолдану арқылы кіші мектеп жасындағы 
оқушылардың сөйлеу әрекетін дамытудың құрылымдық-мазмұндық үлгісі 
әзірленді; 

- кіші мектеп жасындағы оқушылардың сөйлеу әрекетін дамытуда 
қолданылатын қатысымдық технологияларды таңдаудың ғылыми негіздемесі 



жасалды және бастауыш мектептің оқу үдерісінде оларды жалпылау және 
жүйелеу жүргізілді. 

 Зерттеудің практикалық маңыздылығы: 
- жаңартылған білім мазмұнына сәйкес кіші мектеп жасындағы 

оқушылардың сөйлеу әрекетін дамытуға арналған жаттығулар мен тапсырмалар 
кешені әзірленді; 

- пилоттық мектептің оқу үдерісі жағдайында 
қатысымдықтехнологияларды қолдану арқылы кіші мектеп жасындағы 
оқушылардың сөйлеу әрекетін дамытуға арналған жаттығулар мен тапсырмалар 
кешенінің тиімділігі эксперименталды түрде тексерілді; 

- қатысымдықоқыту технологиялары негізінде сөйлеу әрекетін дамыту 
бойынша зерттеу үдерісі бастауыш мектептің оқу үрдісінде пайдаланылу 
мүмкіндігі бар оқу-әдістемелік тұрғыдан қамтамасыз етілді.  

Зерттеудің дереккөздері: мемлекеттік құжаттар («Білім туралы» 
Қазақстан Республикасының Заңы, 2020 жылға дейін білім беруді дамыту 
тұжырымдамасы, Қазақстан Республикасында 2011-2020 жылдарға арналған 
тілдерді дамыту және жұмыс істеудің мемлекеттік бағдарламасы), отандық 
және шетелдік зерттеушілердің зерттеу мәселесі бойынша ғылыми еңбектері, 
ғылыми-тәжірибелік конференция материалдары, оқу бағдарламалары, 
оқулықтар, оқу және әдістемелік құралдар. 

Зерттеудің ғылыми нәтижелерінің сенімділігі мен негізділігі 
бірізділігімен, әдіснамалық  тұғырлармен, ғылыми аппарат пен зерттеу 
әдістемесінің оның пәні мен міндеттеріне сәйкестігі, тәжірибелік жұмыс 
деректерін сандық және сапалық талдаудың үйлесімімен қамтамасыз етіледі.  

Зерттеудің ұйымдастырылуы мен сатылары: 
I кезең (2015-2016 жж.) – іздестіру және зерттеу: психологиялық, 

лингвистикалық, педагогикалық және әдістемелік әдебиеттер зерттелді, зерттеу 
мәселесіне теориялық талдау жүргізілді, жаңартылған білім беру 
бағдарламаларын бастауыш мектепке енгізу тәжірибесі талданды, зерттеудің 
ұғымдық аппараты құрылды, эмпирикалық материалдарды жинақтау жұмысы 
жүргізілді, зерттеу тұжырымдамасы құрылды; оқытудың қатысымдық 
технологияларын қолдану негізінде кіші мектеп жасындағы оқушылардың 
сөйлеу әрекетін дамытуға бағытталған жаттығулар мен тапсырмалар кешенін 
әзірлеу жұмысы іске асырылды, эксперименталды жұмыс тиімділігінің 
критерийлері мен көрсеткіштері анықталды; 

II кезең (2016-2018 жж.) – негізгі: теориялық және эмпирикалық материал 
жүйеленді және жалпыланды, жұмыс болжамы апробацияланды және 
тексерілді, кіші мектеп жасындағы оқушылардың сөйлеу әрекетін дамытуға 
арналған жаттығулар мен тапсырмалар кешені әзірленді, сондай-ақ осы кешенді 
қолдану тиімділігін критериалды бағалау және дескрипторлар жасалды; 
жаңартылған білім беру мазмұнына сәйкес жасалған қатысымдық 
технологияларды қолдану негізінде кіші мектеп жасындағы оқушылардың 
сөйлеу әрекетін дамытуға арналған жаттығулар мен тапсырмалардың кешенін 
апробациядан өткізу бойынша эксперименттік жұмыс жүргізілді және оқыту 



әдістемесі түзілді және жаңартылған білім беру бағдарламаларын іске асыру 
тиімділігі тексерілді; 

III кезең (2017-2018 жж.) – жинақтау және қорытынды жасау: тәжірибелік 
жұмыстың нәтижесі жалпыланды, зерттеу тақырыбы бойынша қорытындылар 
тұжырымдалды.  

Қорғауға келесі ережелер мен нәтижелер ұсынылған: 
1. Кіші мектеп жасындағы оқушылардың сөйлеу әрекетін дамыту 

мәселесінің қазіргі жағдайын жалпылай талдау, кіші мектеп жасындағы 
оқушылардың сөйлеу әрекетін дамытудың психолингвистикалық және 
дидактикалық аспектілеріне жан-жақты ғылыми шолуды қамтитын қазіргі 
заманғы бастауыш мектепте қатысымдық оқыту технологияларын қолдану 
негізінде оқушылардың сөйлеу әрекетін дамытудың теориялық негіздері; 

2.Қатысымдық оқыту технологияларын қолдану негізінде кіші мектеп 
жасындағы оқушылардың сөйлеу әрекетін дамытудың құрылымдық-мазмұндық 
моделі жасалды, құрамы анықталды:  кіші мектеп жасындағы оқушылардың 
сөйлеу әрекетін дамытудың мақсаты, міндеттері, компоненттері, принциптері, 
тәсілдері, құралдары және зерттеу үдерісінің нәтижелері; барлық факторларды 
(әдіснамалық негіздемелер, міндеттер қою, барлық элементтердің өзара 
байланысы, жарамдылық, іске асыру шарттары және нәтижелерді болжау) 
ескеріп әзірленген модельдің ғылыми негіздемесі ғана емес, сонымен қатар оны 
бастауыш білім беру жүйесіне енгізу де маңызды; 

3. Қатысымдық технологияларды қолдану арқылы кіші мектеп жасындағы 
оқушылардың сөйлеу әрекетін дамыту мәселесін  теориялық тұрғыдан көлемді 
талдау негізінде әзірленген, ең маңызды авторлық ғылыми-әдіснамалық 
әзірленім болып табылатын жаңартылған білім беру мазмұнына сәйкес 
дайындалған үлгілік құрылымдағы кіші мектеп жасындағы оқушылардың 
сөйлеу әрекетін дамытуға арналған жаттығулар мен тапсырмалар кешені және 
бұл мәселенің Алматыдағы пилоттық мектеп жағдайында қолданбалы зерттелуі 
мен бастауыш сыныптарда осы кешенді сынақтан өткізу нәтижесі бойынша 
жасалған әдістемелік нұсқаулар; 

4. Эксперименттік жұмыс барысында алынған жалпыланған нәтижелер 
қазіргі заманғы қазақстандық мектептерде қатысымдық технологияларды 
қолдану арқылы кіші мектеп жасындағы оқушылардың сөйлеу әрекетін 
дамытуға әдістемелік қолдау көрсетудің негізі болып табылады, себебі 
ұсынылған, ғылыми негізделген және зерттеу барысында эксперименталдық 
деректермен расталған қатысымдық оқыту технологияларын іске асыру алаңы 
ретінде кіші мектеп жасындағы оқушылардың оқу жетістіктерінің критерийлері 
мен диагностикалау әдістемелерімен тығыз байланыстағы кіші мектеп 
жасындағы оқушылардың сөйлеу әрекетін модельдеу сөйлеу әрекетін дамытуға 
шын мәнінде ықпал етеді. 

Зерттеу базасы: Алматы қаласындағы «№15 гимназия» ҚММ, 
экспериментке бастауыш мектептің 118 оқушысы қамтылды. 

Зерттеу нәтижелерін апробациялау және енгізу: 
Зерттеу нәтижелері мен негізгі қағидалар  14 ғылыми еңбекте жарық көрді: 

1 оқу-әдістемелік құрал (Алматы, 2018); 2 мақала  ̶  Scopus деректер базасына 



енген журналдарда (Индия, 2017; Венесуэла, 2018); 5 мақала  ̶ Қазақстан 
Республикасы Білім және ғылым министрлігінің Білім және ғылым 
саласындағы бақылау комитеті ұсынған журналдарда (Алматы, 2015, 2018 (2), 
Көкшетау қ., 2016, 2018 ж.); 6 мақала - Ресейде (Челябинск, 2018), Польшада 
(Варшава, 2018), Украинада (Переяслав-Хмельницкий, 2017) өткізілген 
шетелдік конференция және халықаралық, республикалық, аймақтық ғылыми-
практикалық конференция жинақтарында  жарияланды. 

Диссертациялық жұмыс құрылымы: диссертация кіріспеден, екі 
бөлімнен, қорытындыдан, пайдаланылған әдебиеттер тізімінен (185 атау) және 
қосымшалардан тұрады. Жалпы көлемі – 153 бет. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


